
в глухих местах, все больше приближается к бытовому рассказу. „Чудо" 
отразило в себе борьбу официальной церкви со старообрядцами. В нем 
видно, какими методами боролась церковь за умножение своего дохода 
и влияния. 

При издании текста сделаны следующие упрощения орфографии под
линника: ук, омега, а йотированное, юс малый, I передаются через 
у, о, я, и; надстрочные буквы внесены в строку; титла раскрыты. 

ЧЮДО СВЯТОГО НИКОЛЫ, ЧЮДО ЕЖЕ О БЫКЕ 

Во граде Устюзе сотвэрися в прежде бывши я лета сие преславное чюдо святым 
отцем Николою, яже ми поведа некая жена боголюбива. Сия же слыша от родитель 
своих во дни оны. 

Бе, рече, некий человек в том велицем граде Устюзе, имея у себе скота много, 
рекше доилиц. И в некое время едина из доилиц бе непраздна и сего ради зело 
болезнова во время, егда родити хотяше, яко и близ смерти быти. Человек же той 
виде ту доилицу, к концу приближаю щуся, нача молитися богу и призывати в помощь 
святых угодников божиих. И абие той нэщи явися ему святый Никола, веля ему 
родившагося теляте отдати в церковь святому Николе на реце Печоре, в село Усть-
Цыльмы. Мужь же той поведа явление то всем домашним своим и оттоле обещаша 
теля то по слэвеси святаго Николы. Обаче же, за дальностию растояния сумнящеся, 
како доставити и в кое время теля оно. Но святый Никола сам устрой. 

Егда же доилица она от бремени разрешися, тогда узреша рождьшееся теля. 
Бе неямоверной величины, яко годищный, а доилица бысть здрава, яко николиже 
боле. Человек же той радости многи исполнися и сего ради немало попечение имея, 
еже како бы обещание исполнити, и о сем со мноземи совет творяше, но никако 
можаху домыслитися, и тако лето от лета теля оно возрасте. И бысть бык зело 
велик и красен, яко дивитися всем. И сего ради человек той нача жалети быка того 
и к тому худе печашеся о обещании святому Николе. 

Дондеже бык той возрасте до семи лет, и хотяше человек он за драгую цену 
продати быка того и некою часть послати в церковь святаго Николы. Егда же хотя 
вести к проданию, абие бык оный, бывший неотлучно на пажити скотстеи, невидим 
бысть. И сего ради многу взысканию бывшу по селом и градом окрестным, и не 
обретоша его. И сего ради грамоты везде послаша, аще где оный бык обрящется, 
даже и в отдаленнейший страны. И тако престаша от искания. 

В праздник же святаго пророка Илии явися на реце Печоре белый зело велик 
и красоты неизреченной бык, с большнма белейшима рогами на пажити скотстеи. 
Сего егда узреша жители той веси, вси собрашася, яко на некое чюдо. И по многом 
удивлении и испытании, яко не возмогоша уведети, откуду бык сей прекрасный явися. 
И начата един по единому прикасатися. Он же, стоя аки человек, вря всех дивящихся 
на него. Посем яко довольно надивишася и испыташа, яко и во окрестных местех 
реки тоя и других реках не бе такова быка. И абие положиша общее согласие, еже 
бы быка того положити в церковь явленному святому Николе в осенный его празд
ник. 

По времени же мало из села того некий человек быв за торгом во граде Устюзе 
и по смотрению божию приста на наслег у того человека, от котораго бык прииде на 
реку Печору. И по разглагольствии уведеша, яко обещанный бык приведен бысть 
в село Усть-Цыльму святым Николою. И слышавше се, вси удивишася и прославиша 
бога и его угодника святаго Николу. 


